
ABSTRAK 

Satu kajian telah dijalankan terhadap kaedah peramalan dan penilaian impak terhadap 

kualiti air dan bunyi bising dalam laporan EIA bagi aktiviti peranginan di negeri Sabah. 

Sebanyak tujuh buah laporan yang dikeluarkan oleh perunding EIA telah digunakan 

dalam penilaian kajian ini. Objektif utama kajian ini adalah untuk menilai dan meneliti 

setiap laporan ErA dari segi peramalan dan penilaian impak terhadap kualiti air dan 

kawalan bunyi. Hasil kajian mendapati peramalan dan penilaian impak terhadap kualiti 

air dan bunyi bising oleh pihak perunding tempatan dalam penyediaan laporan EIA 

dititikberatkan dan masih dalam lingkungan normal untuk piawaian garis panduan yang 

ditetapkan oleh Jabatan Alam Sekitar. 

COMMENTARY ON THE METHOD OF PREDICTION AND ASSESSMENT 

IMPACT FOR WATER QUALITY AND NOISE IN EIA REPORTS FOR 

TOURISM ACTIVITIES IN SABAH 

ABSTRACT 

Vl 

The study of impact prediction and assessment for water quality and noise in EIAs report 

for tourism activities in Sabah was carried out. Seven EIAs reports prepared by the 

consultants were used in this study. The objective of this study is to assess the 

consideration of prediction and assessment impact for water quality and noise in these 

reports. The results showed that the impact predictions for water quality and noise by the 

ErA consultants were for the preparation of ErA reports were being considered in the 

preparation of EIA reports. Generally the prediction and assessment were still in the 

normal range of the standard guidelines that have been established by the Department of 

Environment. 

BABI 

PENGENALAN 

1.1 PENILAIAN KESAN ALAM SEKITAR 

Environmental Impact Assessment (EIA) atau Penilaian Kesan Alam Sekitar merupakan 

satu penilaian dalam mempertingkatkan keberkesanan pengurusan alam sekitar dalam 

sesuatu projek atau perkembangan kemajuan sesuatu projek. 

Dalam konteks ini, EIA berperanan dalam menilai keseluruhan kesan-kesan 

sesuatu projek pembangunan ke atas alam sekitar terutamanya terhadap ekosistem 

kawasan yang terlibat. Objektif utama EIA adalah untuk mencapai kemajuan dalam 

(Trivedi & Raj, 1992); 

a) Merendahkan kesan persekitaran pada tahap yang paling minimum. 

b) Menghalang kesan jangka panjang dalam persekitaran. 

ErA adalah alat perancangan untuk mengelakkan masalah alam sekitar akibat sesuatu 

tindakan. EIA dapat membantu menghindarkan perbelanjaan yang tinggi dalam 

pelaksanaan projek, yang disebabkan oleh kerosakan kepada alam sekitar semasa 

pelaksanaan projek, atau disebabkan oleh perubahan yang mungkin diperlukan kemudian 

untuk menjadikan projek lebih sempuma. Bila diintegrasi dalam sistem perancangan dan 

pelaksanaan pembangunan yang sedia ada, EIA memberi maklumat ke arah membuat 

keputusan yang lebih baik. 

EIA merupakan satu proses yang sistematik dan integratif. Penilaian ini 

diperkenalkan pertama kalinya di Amerika Syarikat oleh National Environmental Policy 

Act (NEPA) pada tahun 1969. Perlaksanaan EIA ini adalab tindak balas daripada 

beberapa masalah alarn sekitar yang timbul di Amerika Syarikat sekitar akhir tabun 1960-

an. Pelaksanaannya adalah untuk menilai kesan yang mungkin berlaku sebelum 

keputusan dibuat atau diteruskan. Penilaian EIA adalah salah satu cara pengawalan alam 

sekitar yang berkesan. 

EIA melibatkan perancangan di peringkat awal di mana penilaian ini adalah untuk 

jangka mas a yang panjang. Ia lebih menekankan kepada persekitaran biofizikal serta 

proses semulajadi seperti gas, air, karbon, nitrogen dan lain-lain nutrien. Faktor utama 

yang terlibat dalam penyediaan laporan EIA adalah faktor fiziko-kimia, faktor biologi dan 

faktor kemanusiaan (JAS, 1994). Dalam proses EIA, kesan ke atas alam sekitar dikaji dan 

seterusnya langkah-Iangkah tebatan serta pengurusan alam sekitar dicadangkan. 

Dalam penyediaan laporan EIA, ia melibatkan penilaian awal terhadap ketepatan 

kesan ramal an dalam EIA di mana dapat memberikan kemungkinan atau potensi kesan-

kesan pembangunan yang dicadangkan ke atas persekitaran fiziko-kirnia, biologi dan 

UMS 
UNIVERSITI MALAYSIA SABAH 



3 

kemanusiaan (JAS, 1999). Selain itu, ketepatan kesan ramalan dapat memberikan petanda 

impak yang akan digunakan, dan untuk setiap satunya diberi keluasan petanda-petanda itu 

dan bagi semua petanda itu apakah nilai pemberat yang boleh diberikan (Ahmad Badri 

Mohamad, 1987). 

1.2 DIMENSI BAGI RAMALAN 

ErA merupakan satu proses yang sistematik di mana berperanan dalam mencegah kesan 

ke atas alam sekitar akibat pelaksanaan aktiviti projek pembangunan. Ramalan 

merupakan salah satu proses yang terlibat dalam penyediaan laporan EIA. Matlamat 

utarnanya adalah untuk menentukan magnitud dan perubahan dalam persekitaran yang 

terlibat dalam sesuatu projek. Ramalan terlibat dalam rnenentukan perubahan petunjuk 

dalarn persekitaran (Rau et at., 1980). 

Bahagian ramalan impak di dalam suatu laporan EIA adalah sangat penting kerana 

segal a maklumat mengenainya adalah amat diperlukan bagi mengetahui sarna ada 

pelaksanaan projek tersebut mernatuhi peraturan-peraturan yang ditetapkan. Selain 

daripada itu, maklumat tersebut juga akan digunakan untuk mernbuat sebarang 

pengubahsuaian yang sesuai bagi mengekalkan kualiti alam sekitar. 

Langkah pertama dalam proses penaksiran sesuatu impak alam sekitar bagi 

sesuatu projek atau altematifprojek ialah dengan menyatakan faktor-faktor yang mungkin 

dipengaruhi oleh tindakan cadangan. Ramalan juga dapat memberikan gambaran yang 

menyeluruh terhadap faktor fiziko-kimia, biologi dan kemanusiaan yang akan 

dipengaruhi oleh pembangunan sesuatu projek. 

Ketepatan meklurnat-maklumat yang dimuatkan di dalam laporan EIA yang 

disediakan ini membolehkan ianya digunakan dalam proses pemeliharaan keadaan alam 

sekitar secara efektif dan seterusnya boleh digunakan untuk membuat projek yang 

dilaksanakan tersebut kepada projek yang lebih mesra alamo 

1.3 OBJEKTIF KAJIAN 

Kajian ini dijalankan bertujuan untuk mengulas kaedah peramalan dan penilaian impak 

terhadap kualiti air dan bunyi bising yang dilakukan oleh perunding dalam penyediaan 

laporan EIA untuk aktiviti peranginan di Sabah. 

1.4 SKOP DAN KEPENTINGAN KAJIAN 

Kajian ini memfokuskan kepada laporan EIA Awal (Preliminary EIA) bagi aktiviti 

peranginan di Sabah. Kajian ini dijalankan adalah untuk meneliti dan menilai perarnalan 

dan penilaian impak terhadap kualiti air dan kawalan bunyi bagi setiap laporan yang 

dikemukakan. Melalui kajian ini, sesuatu impak dapat dikenal pasti dan langkah 

seterusnya adalah meramal impak ke atas komponen persekitaran. 

Kepentingan kajian adalah untuk menilai peramalan impak dalam laporan EIA di 

mana ramalan ini memerlukan perancangan dan pelaksanaan yang teliti untuk 

menentukan keputusan yang positif. Sekiranya ramalan ini adalah rei even dengan 

objektif dalam EIA, ianya amat penting dalam menentukan sesuatu aktiviti yang 

dijalankan. 

Sesuatu projek yang dijalankan perlu diterangkan dan diberi penekanan terhadap 

peramalan impak. Ini adalah untuk memastikan perjalanan sesuatu projek itu tidak 

memberikan sebarang kesan negatif kepada persekitaran yang boleh memberikan impak 

terhadap ekosistem dan manusia. Malah, hasil daripada kajian ini juga dapat dijadikan 

rujukan atau panduan dalam penyediaan laporan EIA oleh perunding di mana ramalan 

adalah penting kepada perunding untuk memberikan keputusan yang terbaik bagi sesuatu 

projek yang dijalankan. 

BAB2 

ULASANPERPUSTAKAAN 

2.1 DEFINISI DAN KONSEP EIA 

Secara keseluruhan, EIA mempunyai pelbagai pandangan yang tersendiri. Menurut 

Sentian & Mohd Tuah (2001), tiada dan tidak akan ada definisi yang diterima secara 

umum mengenai EIA. Secara keseluruhannya, EIA merupakan suatu langkah 

perancangan ataupun penggerak utama yang telah dikenalpasti bagi menyelesaikan 

masalah mengenai alam sekitar yang dirancang oleh manusia. 

Munn (1979) mendefinisikan EIA adalah sesuatu proses bagi mengenalpasti kesan 

yang bakal wujud akibat pelaksanaan sesuatu pembangunan ke atas biogeofizikal 

persekitaran, kesihatan dan kebajikan manusia serta menyampaikan maklumat ini ke 

suatu peringkat dimana ianya boleh mempengaruhi pihak yang bertanggungjawab dalam 

membuat keputusan ke atas pembangunan tersebut. 

UK Department of Environment (DOE UK) (1989) menyatakan EIA merupakan 

suatu teknik dan suatu proses di mana maklumat mengenai kesan persekitaran yang 

disebabkan oleh sesuatu projek pembangunan dan lain-lain punca diambil kira oleh pihak 

berkuasa perancang dalam membuat keputusan samada pembangunan boleh diteruskan 

atau tidak. 

Malaysia Department of Environment (DOE Malaysia) (1987) mendefinisikan 

EIA sebagai proses yang direkabentuk untuk mengenalpasti dan meramal kesan sesuatu 

pembangunan projek ke atas kesihatan dan kebidupan manusia, mentafsir dan 

menyampaikan maklumat mengenai kesan-kesan tersebut. Dalam erti kata lain, EIA 

adalah suatu kajian untuk mengenalpasti, meramal, menilai dan menyampaikan maklumat 

mengenai kesan kepada alam sekitar yang diakibatkan oleh sesuatu projek dan 

memperincikan langkah-langkah kawalan sebelum projek diluluskan dan dilaksanakan. 

The United Nations Economic Commission for Europe (UNECE) (1991) 

menyatakan bahawa EIA merupakan penilaian kesan kepada alam sekitar oleh sesuatu 

aktiviti yang dirancang. 

2.2 SEJARAH PERKEMBANGAN EIA 

ErA diperkenalkan oleh National Environmental Policy Act (NEPA) pada tahun 1969 di 

USA yang menuntut agensi persekutuan supaya mempertimbangkan tindak balas 

terhadap masalah alarn sekitar dengan lebih jelas untuk sesuatu pembangunan. Sejak 

pelaksanaan, EIA telah diberi penekanan dan perubahan seiring dengan pembentukan 

polisi alam sekitar yang baru (Biswaos et al., 1987). EIA telah dikuatkuasakan ke 

beberapa negara seperti Kanada (1973), Australia (1974), Jennan Barat (1975), Perancis 

(1976) dan kemudiannya ke beberapa buah negara membangun di Asia, Amerika Syarikat 

dan Afrika (Sentian & Mohd Tua~ 2001). 

NEP A telah mewujudkan peraturan bagi keperluan EIA di mana ianya merupakan 

satu proses yang sistematik dan bersifat melindungi (alam sekitar). Ia dibuat dalam 

pelbagai bentuk peraturan mandatori, akta atau status yang secara amnya 

rnenguatkuasakan keperluan hak bagi persediaan yang cukup oleh EIA untuk memberi 

kebenaran bagi menjalankan sesuatu projek. EIA juga boleh menjadi garis panduan, ad 

hoc yang mana ianya tidak dikuatkuasakan tetapi menjadi kewajipan kepada agensi 

pentadbiran (Sentian & Mohd Tuah, 2001). 

Di sesetengah negara, EIA dikuatkuasakan oleh kerajaan hanya untuk salah satu 

projek sektor awarn atau sektor swasta sahaja atau melibatkan kedua-dua sektor. EIA 

merupakan satu proses perancangan yang besar di mana memberi kemudahan kepada 

awam (Therivel et at., 1992). 

2.3 KEPENTINGAN EIA 

EIA merupakan alat perancangan untuk mengelakkan masalah akibat sesuatu tindakan. 

EIA dapat mengelakkan perbelanjaan yang tinggi dalam pelaksanaan projek disebabkan 

oleh kerosakan kepada alam sekitar yang mungkin timbul semasa pelaksanaan projek atau 

disebabkan oleh pengubahsuaian yang mungkin diperlukan atau dikehendaki setelah 

projek itu dilaksanakan yang mengikut tertib memenuhj alam sekitar (JAS, 1994). 

EIA merupakan penilaian yang penting kerana ianya tidak bermotif keuntungan 

berupa wang akibat pembangunan yang dirancang. Bila diintegrasi dalam sistem 

perancangan dan pelaksanaan pembangunan sedia ada, EIA memberi maklumat ke arah 

keputusan yang lebih baik. 

2.4 PELAKSANAAN EIA DI MALAYSIA 

Dasar kerajaan Malaysia mengenai kesan kepada alam sekeliling diberi penekanan yang 

ketara dalam semua dokurnen Rancangan Malaysia sejak tahun 1976. Secara ringkasnya : 

"Dalam usaha menilai semua projek-projek yang berkaitan, penilaian kesan keseluruhan 

projek-projek ini ke alas alam sekilar akan juga dilakukan. Sebelum memulakan 

pelaksanaan projek-projek tersebut, Kementerian-Kementerian dan Jabalan-Jabatan 

sektor swasla akan dikehendaki menunjukkan kesemua kesan-kesan yang mungkin timbul 

ke alas alam sekitar dan juga cara bagaimana kesan-kasan tersebut boleh diatasi. 

Penilaian-penilaian ini akan diberi pertimbangan dalam pembentukan akhir projek-

projek terse but dan pelaksanaan seterusnya. Walau bagaimanapun perhatian akan 

diambil supaya langkah-Iangkah perlindungan a/am sekitar akan sentiasa seimbang 

dengan kos-kos pembangunan" RMK (1976-1980) (lAS, 1999). 

Di Malaysia, terdapat perbezaan akta EIA diperingkat Persekutuan, negeri Sabah 

dan negeri Sarawak, tetapi akta ini mempunyai matlamat yang sarna iaitu berhubung kait 

dengan pencegahan, pengulangan dan kawalan pencemaran terhadap alarn sekitar 

(Sentian & Mohd Tuah, 2001); 

1. Persekutuan : Akta Kualiti Alam Sekeliling, 1974 (Pindaan, 1985) Kualiti 

Alam Sekitar (Aktiviti Yang Ditetapkan) (penilaian Kesan Kepada Alam 

Sekitar) 1987 di bawah Seksyen 34A Akta Kualiti Alam Sekitar, 1974. 

11. Sabah: Enakmen Pemuliharaan Alam Sekitar, 1996 (pindaan 1999). 

Pemuliharaan Alam Sekitar (Aktiviti Yang Ditetapkan) 1996, (Pindaan 

1999) di bawah Seksyen 5 Enakmen Pemuliharaan Alam Sekitar, 1996. 

lll . Sarawak: Ordinan Sumber Alam Semulajadi, 1949 (pindaan 1993 dan 

1997). Sumber Alam Semulajadi (Aktiviti Yang Ditetapkan), 1994 

(Pindaan 1997) di bawah Seksyen llA. 

EIA telah diwartakan pada 5 November 1987 dan pelaksanaannya mula dikuatkuasakan 

pada 1 April 1988 di kesemua 13 buah negerj di Malaysia. 

2.4.1 Akta Kualiti Alam Sekeliling (AKAS) 1974 

Akta Kualiti Alam Sekeliling (AKAS) 1974 telah digubal sebagai satu perundangan 

komprehensif bagi mengkoordinasikan kesemua aktiviti berkaitan pengawalan alam 

sekitar di seluruh negara. Akta ini menjadi asas kepada perkembangan perundangan alam 

sekitar di Malaysia. Beberapa undang-undang kecil (perundangan wakilan) telah digubal 

di bawah AKAS 1974. Undang-undang tersebut adalah seperti dalam ladual 1.1. 

Jadual1.1 Senarai undang-undang kecil yang digubal di bawah perlindungan tertentu. 

(sumber: lAS, 1995) 

1. Akta Kualiti Alam Sekeliling, 1974 (Akta 127) 

a) Arahan Kualiti Alam Sekeliling (premis Yang Ditetapkan) Minyak Kelapa 

Sawit Mentah, 1977. 

b) Peraturan Kualiti Alam Sekeliling (Perlesenan), 1977. 

c) Arahan Kualiti Alam Sekeliling (Premis Yang Ditetapkan) (Getah Asli 

Mentah), 1978. 

d) Peraturan Kualiti Alam Sekeliling (Udara Bersih), 1978. 

e) Peraturan Kualiti Alam Sekeliling (Mengkompaun Kesalahan), 1978. 

t) Peraturan Kualiti Alam Sekeliling (Premis Yang Ditetapkan) (Getah Asli 

Mentah), 1979. 

g) Peraturan Kualiti Alam Sekeliling (Premis Yang Ditetapkan) (Minyak Kelapa 

Sawit Mentah), 1979. 

h) Peraturan Kualiti Alam Sekeliling (Kumbuhan dan Effiuen Perindustrian), 

1979. 

i) Peraturan Kualiti Alam Sekeliling (Kawalan Kepekatan Plumbum Dalam 

Gasolin Motor), 1985. 

j) Peraturan Kualiti Alam Sekeliling (Bunyi Bising Kenderaan Motor), 1987. 

k) Arahan Kualiti Alam Sekeliling (Aktiviti Yang Ditetapkan) (penilaian Kesan 

Alarn Sekeliling), 1987. 

l) Peraturan Kualiti Alam Sekeliling (Buangan Terjadual), 1989. 

m) Arahan Kualiti Alam Sekeliling (prernis Yang Ditetapkan) (Kemudahan 

Pengolahan dan Pelupusan Buangan Terjadual), 1989. 

